
Mzali Othandekayo 
Wamkelekile kwisifundo sesiKolo seCawa 4 esithi “Umnqophiso kaThixo.” 

Olu xwebhu luya kunika isikhokelo esingekuphi ngendlela oza kusenza ngaso isifundo. 

Uzilungiselela usibeke njani na isifundo 
Ngezantsi kukho amanye amacebiso endlela onokusilungiselela usenze ngawo isifundo: 

Inyathelo Omakukwenze 
 
1. 

 
Fikelela kwikhasi lebandla eliTsha lobuPostile ngokufaka okanye ucofe 
kwikhonkco elilandelayo elisuka kwi-WhatsApp: 
https://bit.ly/3NACSSHS 
 

 
2. 

 
Qokelela ezi zixhobo zilandelayo ukuze uqiniseke ukuba usilungele isifundo: 

• iBhayibhile 
• Isifundo esikwimo yePDF esele ilungisiwe 
• Incwadi yomsebenzi womntwana kunye neepensile, iikhrayoni, njl. 
• Isiqwana sevideo  sisixhobo  esongeziweyo / sisixhobo esongezelweyo 

sokuzikhethela 
 
Qaphela: 
 
2.1: Elona xesha lifanelekileyo ekufundiseni isifundo kusemva kwenkonzo 
yakusasa ngeCawa ukugcina inkqubo eqhelekileyo yesiKolo seCawa. 
. 
2.2: Nceda usenze sigqale kumxholo (sibe sifutshane) kangangoko, ucingele 
ixesha labo lokukwazi kwabo ukuphulaphula (ukugxila kwisifundo) sabantwana 
bethu-umazi kakuhle umntwana wakho! 
ISikolo seCawa ngokwesiqhelo asidluli kwimizuzu engama-45. 
2.3: Isifundo seseklasi ngaye (Umzekel. SS, RI okanye Isiqinisekiso). 
2.4: Nceda unxibelelane notitshala wesiqinisekso ukuba ufuna naluphina uncedo 
okanye ufuna nasiphina isixhobo kwezi zingasentla.         

 
3. 

 
Thandaza (jonga umthandazo osekupheleni kolu xwebhu) kwaye ucele uThixo 
ukuba akusebenzise njengesixhobo sokuzisa isifundo ngendlela ayakuthanda 
ukuba sisenze ngayo. 

   

 

https://bit.ly/3NACSSHS

Ukwenza iSifundo seSikolo seCawa ekhaya 
Uzilungiselela usibeke njani na isifundo 

Siyaqhubekeka ukwabelana  ngamacebi athile  ngendlela esinokuthi silungiselele ukwenza 
isifundo: 

Inyathelo Omakukwenze 
4 Dala  indawo yokufunda emnandi, engenasiphazamiso apho wena nabantwana 

nikwinqanaba elifanayo. 
Umzekelo: Hlalani phantsi okanye ningqonge itafile. 
 

 
5 

 
Funda isifundo. Phinda ufunde isifundo ukuze usiqonde. 
Bukela isiqwana sevideo sesifundo ukufumana ulwazi olungcono lwesifundo. 
 

 
6 

 
Zenzele amanqaku kwiingongoma ezibalulekileyo ongathanda ukuzikhumbula. 
 

 
7 

 
Yiqonde injongo yesifundo ekufuneka sikhunjulwe ngumntwana wakho. 
 

 
8 

 
Fundisa isifundo kumntwana wakho. 
 

 
9 

 
Mbonise umntwana wakho ivideo kwaye uphinde ugxininise kwintsingiselo. 
 

 
10 

 
Jolisa umntwana wakho kumsebenzi okwincwadi yomntwana 
 

 
11 

 
Thandaza, okanye ucele umntwana wakho athandaze ukuvala isifundo. 

 

Izixhobo ezifumanekayo ngokweSikolo saseKhaya 
Nazi izixhobo zokuphucula umgangatho wesifundo: 

1. Incoko ka-WhatsApp ngesifundo kunye nolunye usapho olunomntwana okwisiKolo seCawa 4. 

2. Xoxa ngesifundo nabanye abazali ukuze ufumane ingcaciso ngokubhekisele kwisifundo 

ngaphambi kokuba usifundise. 

3. Zive ukhululekile ukwenza olwakho uphando ukumana iinkcukacha (ezongelelekileyo). 

 
  



 

© NAC | Home Schooling | Sunday School 4   4 | Page 
 

Isifundo 

Isihloko seSifundo  Umnqophiso kaThixo 

Isicatshulwa 
seBhayibhile  Eksodus 19-20, Eksodus 24 kunye neEksodus 32 

   
Injongo yesifundo  Abantwana bafunda ukuba uThixo wenza umnqophiso 

nabantu bakwa Sirayeli kwaye iNkosi yayilindele ukuba 

abantu baKhe bamthobele kwaye bagcine imithetho yaKhe. 

 

Isishwankathelo sesifundo: 
• Kwiinyanga ezintathu emva kokuwela uLwandle Olubomvu, uMoses wakhokela abantu 

bakwaSirayeli baya kwiNtaba yeHorebhe, ekwabizwa ngokuba yiNtaba yeSinayi, 

bagxumeka iintente apho emazantsi entaba. 

• UMoses wenyuka intaba waya kudibana noThixo. Ekubuyeni kwakhe wathi ebantwini: 

“UThixo ufuna ukungena kumnqophiso nathi. Ukuba siyalithobela ilizwi lakhe kwaye 

siwugcine umnqophiso waKhe, siya kuba ngabakhe kwaye sibe sisizwe esingcwele. 

Zilungiseleleni, kuba ngeentsuku ezintathu uThixo uya kuzityhila. 

• Emva kweentsuku ezintathu, uThixo wazityhila ebantwini ngelifu elimnyama. Wenza 

umnqophiso nabo waza wabanika iMithetho Elishumi. Funda iEksodus 20 ukuze ubone 
ukuba yayiyintoni le mithetho. 

• Kwiintsuku ezimbalwa kamva, uThixo waphinda wambizela entabeni uMoses. Wayefuna 

ukuthetha naye aze amnike amacwecwe amatye apho uThixo wayebhale khona iMithetho 

Elishumi. Wamka iiveki ezimbalwa. 

• Ngeli thuba, abantwana bakwaSirayeli bakhawuleza bamfulathela uThixo, benza ithole 

legolide, balinqula, babingelela kulo. 
• Emva kweentsuku ezingamashumi amane ezidlulileyo, uThixo wathuma uMoses ukuba 

abuye ebantwini. Wamxelela uMoses izinto ezenziwa ngamaSirayeli kwaye uThixo 

wayefuna ukuwatshabalalisa. UMoses wayengayiqondi indlela abantu ababenako 

ukumlibala ngayo uThixo ngokukhawuleza. 

• Xa uMoses wabona indlela abantu ababedanisa ngayo kwithole legolide, waba nomsindo 

kangangokuba wawalahla phantsi amacwecwe amabini aneMithetho Elishumi waza 

wawophula. 

• UMoses waza wathi, “Ndiya kunyuka intaba ndiye kubona ukuba andinako 

ukucamagushela na ngenxa yezono zenu.” Wayefuna ukuxolelanisa abantu kunye 

noThixo kwakhona. 
 

 

Sithetha ukuthini esi sifundo kuthi namhlanje? 
• UThixo wenza umnqophiso nathi xa saBhaptizwa saza saTywinwa. 

• UThixo ngokwaKhe wabhala iMithetho Elishumi (imigaqo) kwaye isasebenza nanamhlanje. 

• UThixo ulindele ukuba siyithobele imithetho yaKhe, simthande, simhlonele, sihloniphane 

ukuze siphephe isono. 

Kufuneka sisoloko sizama ukuthobela imithetho kaThixo. Usoloko ezigcina izithembiso zaKhe. 

 
Eminye imibuzo esinokuyibuza: 
1. Wazityhila njani uThixo kubantu baKhe? 

Impendulo: Kwilifu elimnyama. 

2. Wabanika ntoni uThixo abantu baKhe kwaye ibhalwe phi eBhayibhileni? 
Impendulo: IMithetho elishumi kwaye ibhalwe kwiEksodus 20 

3. Enza ntoni amaSirayeli emva kokuba uMoses engabuyanga emva kweentsuku 
ezingamashumi amane? 
Impendulo: Enza ithole legolide, balinqula, babingelela kulo. 

4. Yintoni uThixo awayefuna ukuyenza kumaSirayeli ngenxa yokungamthobeli? 
Impendulo: Wayefuna ukuwatshabalalisa. 

5. UThixo wangena nini kumnqophiso nathi? 
Impendulo: Xa sasibhaptizwa sitywinwa 

6. Yintoni uThixo ayilindeleyo kuthi njengabantwana bakhe? 
Impendulo: Ukuba sithobele imithetho yaKhe, simthande kwaye simhlonele, sihloniphane 

kwaye nokuphepha isono 

Umthandazo kaTata noMama wokuthandaza ngaphambi kwesifundo: 
Thixo othandekayo, enkosi ngale mini 

Sikelela bonke abazali kunye nabantwana 

Kunga singeva ubukho bakho 

Sikelela isifundo esiya kuba naso 

Nceda usifundise sikukhonze njani 

Kwaye sincede senze intando yakho 

Ukuze sisondele kufuphi kuwe 

Thumela uYesu ukuze asiphuthume 

Kwaye kwanga singakulungela ukuhlangana naYe 

Amen 


